
Fyrisøgn
Hiðani var tað, eg svam í fjør, tá ið eg vildi vita, um eg kundi svimja út á hasa flesina.
Pápi hevði sagt, at um eg kundi svimja so langt, var einki í vegin fyri, at eg altíð kundi sleppa við teimum, tá ið teir fóru í grind. Men tann, sum ikki kann svimja, kann koma í stóran vanda á báti, um báturin brotnar.
Fyrst svam eg út um handan klettin, og haðani helt eg beina kós út á flesina. Har úti vóru heldur stórar aldur. Tað legði eg tó einki í; men eg helt vegin fram hóast tær, tí Símun og Hákun fylgdu mær allan vegin við báti; og um nakað skuldi hent mær, tóku teir meg inn í bátin til sín.

